
సారంగధరనరేశ్వరచరిత్రంబు సప్తార్ణవసంగమాహాత్మ్యకంబు

రసికజనమనోభిరామంబు లక్షణసారసంగ్రహమును సర్పపురస



	 







	తే.	
మంచితక్షేత్రకథనంబు మఱియుఁ బెక్కు, శతకదండకసత్కృతుల్ ప్రతిభఁ గూర్చి

యుల్ల మలరారఁ బార్వతీవల్లభునకు, భక్తి నర్పణఁ జేసినభవ్యమతిని.

	వ.	
ఇట్టి నేను మదభీష్టదైవతం బైనకుక్కుటేశ్వరశ్రీమన్మహాదేవునకు నంకితంబుగా

మఱియు నొక్కప్రబంధంబు రచింపం దొడంగి.

షష్ఠ్యంతములు

	క.	
సర్గాపసర్గఫలదని, సర్గునకున్ భర్గునకుఁ బ్రశమితమహాంహో

వర్గునకు సూరినతస, న్మార్గునకు మనోజ్ఞసాను మద్దుర్గునకున్.

	క.	
అంభోజాసనమదసం, స్తంభునకున్ శంభునకు నుదంచితకరుణా

రంభున కఖిలావనసం, రంభునకు మందితమౌనిరాడ్డింభునకున్.

	క.	
సర్వసుపర్వకదంబక, పూర్వునకున్ శర్వునకును భుజబలలీలా

ఖర్వునకు శమితయమరా, డ్గర్వునకు మహోక్షరాజగంధర్వునకున్.

	క.	
బాణాదిభక్తజనసం, త్రాణునకున్ స్థాణునకు నుదంచదుదన్వ

త్తూణునకు సరసిజేక్షణ, బాణునకున్ సత్యవాక్యపరిమాణునకున్.

	క.	
సామజదానవదర్పవి, రామునకున్ సోమునకును రజతమహీభృ

ద్ధామునకుఁ గోటిదినకర, ధామునకు మహోగ్రసమరతలభీమునకున్.

	క.	
పురదైతేయస్మరసం, హరునకు హరునకు నిరంతరాత్యంతదయా

పరునకుఁ బీఠాపురమం, దిరునకు శ్రీకుక్కుటేశదేవవరునకున్.

	వ.	
సమర్పణంబుగా నారచియింపం బూనిన శివలీలావిలాసం బనుశృంగారరసప్రబం

ధంబునకుం గథావిధానం బెట్టిదనిన.



	 13



కథాప్రారంభము

	గీ.	
హస్తిపురమున నొక్కనాఁ డర్జునుండు, భీష్ముఁ గన్గొని మ్రొక్కి సంప్రీతిఁ బలికెఁ

దాత ని న్నొక్కపుణ్యకథాప్రసంగ, మడుగఁ గోరెదఁ గృపతోడ నాన తిమ్ము.

	క.	
నీ వెఱుఁగనిపుణ్యకథల్, క్ష్మావలయమునందు లేవుగద యేవైనన్

భావింపఁగ నఖిలజగ, త్పావని యగుగంగమహిమఁ బ్రతిభం జెపుమా.

	ఆ.	
శివుఁడు గంగ నేల శిరమున నిడుకొనె, గంగ విష్ణుపాదకమలమున జ

నించు టెట్లు తాత నిక్కంబుగా నిది, తేఁటపడఁగ నాకుఁ దెలుపవలయు.

	వ.	
అదియునుం గాక.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 జనవరి 2023న 11:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

